
内容概要

　　中华文明源远流长，其灿烂辉煌、广博深远，举世公认。
她为什么能在悠悠五千年的历史长河中，不仅传承不衰，不曾中断，而且生生不息，历久弥鲜，不断
充实其内涵，创新其口叩种，提高其质地，增强其凝聚力、吸引力、扩散力，历朝历代的地方志编修
，不能不说是一个重要因素。

章节摘录

大殿之后有圣容之殿，专以奉泗州大士僧伽宝公，即集庆志公也。
贺暑儿三真身，并鲧金四太子，取置燕京。
寺之常住之外，有栗园二所。
前代祖师以《法华经》字为数，种栗树，岁收栗若干石，为常住供象。
今圣容殿内，有泗州大圣志公和尚、赵担水、贺屠、张化主，并系金四太子取到一处，名其堂曰圣容
堂。
寺中有梅影见于碑石上，名梅碑，不曾开字。
四太子，金封梁王宗弼，取置于此，迄今我朝百八十年矣。
国师宝塔，塔去寺西南可十武。
本朝丁巳年四月四日国师海云示寂，建塔于此。
初赠燕赵佑圣安国大禅师、光天镇国大士.至元四年，城京师有司定基，正直师塔。
敕命远三十步许，环而筑之。
延佑元年春三月，下诏加赠光天普照佛日圆明海云佑圣国师，重修其塔。
敕翰林承旨程巨夫撰塔铭，立于左。
可庵朗公，国师之嗣也，示寂后，塔于东，亦蒙诏赠为魏国公。
国师塔，至今九十四年。
珠砌宝冠，世祖皇帝壬寅年间在潜邸中，闻海云宗师道业，遣使召至北庭，问以佛法师对有契以珠络
宝冠、西域无缝僧衣赐之，乃号燕国大师。
宝冠迄今本寺收贮，永为山门之宝，迨今一百一十年。
石碑党宇碑，在内三山东南夹道中立，可高三丈，螭首龟趺。
前金起行翰林承旨李晏撰文，党怀英书字，篆额高举，笔力劲古，有阳冰之风也。
好事多摸勒，今一百七十年。

